
हुनर की पाठशालाहुनर की पाठशाला



हमारे शास्त्रों में कहा गया है - सा विद्या या विमुक्तये। यानी विद्या या ज्ञान वही है जो
मुक्त करे। यहाँ मुक्त का अर्थ दुर्गुण (बुरे कर्म), दुर्व्यसन या दुर्विचार से है। श्री विष्णु
पुराण के  इस श्लोक का भाव यही है कि शिक्षा ऐसी होनी चाहिए जो मनुष्य के
अंदर और बाहर दोनों का विकास करे। 

जिस तरह किसी सरकार का शिक्षा विभाग पूरे देश या राज्य में आधुनिक विज्ञान
सिखाने में मदद करता है ठीक उसी तरह ईश्वर का वह अंग जो दुनिया को
आध्यात्मिक विकास और शिक्षा की ओर ले  जाता है, उसे गुरु कहते हैं । आज के
आधुनिक युग में दुनिया ने जितनी भी तरक्की की है सबके  पीछे  किसी न किसी
गुरु का ही हाथ रहा है। विद्या या विषय कोई भी हो गुरु के  बिना उसमें पारंगत होना
मुश्किल है।

इस बार का ये अंक ऐसे ही गुरुओं पर है जो अलग अलग क्षेत्र और विषय में अर्जुन
और लक्ष्मी बाई तैयार कर रहे हैं। कोई गाँवों में घर बैठे  बच्चों को स्कू ल से जोड़ रहा
है तो कोई के मिस्ट्री की बोरिंग क्लास को ख़ास बनाकर बच्चों में उसे पढ़ने की
ललक जगा रहा है। एक गुरु जहाँ शहर छोड़ गाँव में स्कू ल की लड़कियों को खेती-
किसानी का पाठ पढ़ा रहे हैं तो दूसरे गुरु चार दशकों से गाँव में कु श्ती के  दांव
सीखा रहे हैं। हैरत की बात ये है कि इनमें से कई सुदूर गाँवों या द्वीपों में गुरु का धर्म
निभा रहे हैं वह भी बिना किसी प्रचार या लालच के । अंडमान में एक विज्ञान टीचर
का अपने छात्र छात्राओं को प्रकृ ति संरक्षण समझाना या किसी का अलग से समय
निकाल कर अपने स्कू ली बच्चों को योग आसन की सीख देना बहुत कु छ कहता
है। 

इसमें कोई शक नहीं है कि योग एक साधना है जिसे आज पूरे विश्व में मान्यता
मिली हुई है। दूसरे विषय की तरह भले  आज ये पाठ्यक्रम का एक हिस्सा हो ले किन
इसकी विशेषता बच्चों का सम्पूर्ण (पूरा) विकास करना है। आसान और ध्यान से
जहाँ सहनशीलता बढ़ती है वहीं मन शक्तिशाली होता है। मन-मस्तिष्क का संतुलन
बना रहे तो छात्र छात्राओं के  लिए किसी भी विषय को समझना और उसे अपने
जीवन में उतारना आसान हो जाता है। 

हर गुरु यही चाहता है कि उसका छात्र समाज में हमेशा सकारात्मक सोच और
अपने दम पर तरक्की करता रहे। सफलता का ये कतई मतलब नहीं है कि सिर्फ
किताबी ज्ञान में कोई आगे रहे। अच्छा गाना, अच्छा डांस, कु छ बजाना या पेंटिं ग, या
जो भी हॉबी (शौक) हो उसको ज़्यादा से ज़्यादा निखारे,ये भीड़ से अलग पहचान
बनाने में काम आता है। सिर्फ  प्रोफे शन बनाने में नहीं बल्कि खुद के  लिए भी। 

इस अंक में बेमिसाल गुरुओं की कहानी तो है ही उनकी हमेशा काम आने वाली
नसीहतें भी हैं जो बताती हैं कि कै से एक दूसरे की मदद करके  भी सफलता का
सुख महसूस किया जा सकता है। एक चूहा और गाय चाह कर भी एक दूसरे की
मदद नहीं कर सकते। एक पेड़ और मछली एक दूसरे के  जीवन को बेहतर नहीं
बना सकते। चीटी और ऑक्टोपस चाह कर भी एक दूसरे पर उपकार नहीं कर
सकते। सिर्फ  इं सान के  पास ही ये हुनर है कि दूसरे मनुष्यों और पशु पक्षियों के
जीवन को भी बेहतर कर सकता है। यहाँ तक की पृथ्वी ,अंतरिक्ष ,वायुमंडल, चाँद
सबके  बेहतरी के  लिए काम कर सकता है।   

यहाँ लड़कियाँ सीखती हैं खेती-किसानी का
पाठ

विज्ञान टीचर अंडमान में पढ़ा रहे हैं 
प्रकृ ति संरक्षण पाठ

कॉपी-कलम से दोस्ती के  साथ
संगीत की धुन पर थिरकते हैं बच्चे

गाँव के  युवाओं  को पहलवानी सिखाने के
लिए अपना पूरा जीवन किया समर्पित

पढ़ाई ही नहीं हर बात में आगे हैं
यहाँ की लड़कियाँ

क़ै दी से अब 'कलाकार' बन रही हैं इस जेल की
महिलाएँ

के मिस्ट्री की बोरिंग क्लास को ख़ास बनाते हैं मास्टर
जी

समाज में बदलाव लाने के  लिए छोड़ दी प्रोफे सर की
नौकरी 

"शिक्षक दिवस पर बच्चों से मिला प्रेम मुझे ज़िंदगी
भर याद रहेगा”

आँखें खो चुकी बच्चियों को रोशनी देते
नेत्रहीन टीचर

अंदर क्या है ख़ासअंदर क्या है ख़ास  

यहाँ लड़कियाँ सीखती हैंयहाँ लड़कियाँ सीखती हैं   
खेती-किसानी का पाठखेती-किसानी का पाठ

दस साल की हिमांशी को खेती के  बारे में सब पता है, उन्हें ये भी
मालूम है कि रबी, ख़रीफ और जायद में कौन सी फसलों की
खेती होती है। अपने इस ख़ास स्कू ल में वो हर दिन पढ़ाई के
साथ ही कु छ समय खेत में भी बिताती हैं।

हिमांशी 'द गुड हार्वेस्ट स्कू ल' में छठीं क्लास में पढ़ती हैं।
हिमांशी गाँव कनेक्शन से बताती हैं, "मैं पहले  जिस स्कू ल में
जाती थी वहाँ ऐसा माहौल बिल्कु ल भी नहीं था, मुझे खेती के
बारे में कु छ भी नहीं पता था ले किन अब कौन सी फसल की
कब बुवाई करनी है, मुझे सब पता है।"

उत्तर प्रदेश के  उन्नाव ज़िले  के  पश्चिम गाँव में
चलने वाले  इस ख़ास स्कू ल की शुरूआत की है
अनीश और उनकी पत्नी आशिता नाथ ने। 

यहाँ पढ़ने वाली लड़कियाँ पढ़ाईयहाँ पढ़ने वाली लड़कियाँ पढ़ाई
में तो आगे हैं ही खेती-बाड़ी कीमें तो आगे हैं ही खेती-बाड़ी की
पूरी जानकारी रखती हैं। ये है दपूरी जानकारी रखती हैं। ये है द

गुड हार्वेस्ट स्कू ल, जिसे शुरूगुड हार्वेस्ट स्कू ल, जिसे शुरू
किया है अनीश और आशिता ने।किया है अनीश और आशिता ने।

आख़िर उन्होंने ये स्कू ल क्यों शुरू किया के  सवाल पर अनीश
गाँव कनेक्शन से बताते हैं, "हमने सोचा लड़कियाँ अभी गाँव
में हैं उनके  पास खुद अपना खेत है जो वो खुद देख सकती हैं
तो हमें लगा उन्हें खेत से जोड़ सकते हैं जो उनके  लिए आगे
भी काम आएगा।"

वो आगे कहते हैं, "अक्सर हमने देखा कि जो हसबैण्ड लोग हैं
शहर चले  जाते हैं और महिलाएँ  अपना घर परिवार और खेतों
को भी देखती हैं, तो क्यों ना हम उन्हें वहीं खेती करने में
सक्षम बनाएँ । अगर उनके  पास खेती की अच्छी जानकारी
होगी तो लड़कियाँ अपनी खेती भी कर सकती हैं ऐसे
आत्मनिर्भर बन सकती हैं।"

वहीं आशिता टीचिंग बैकग्राउं ड से आती हैं और उन्हें 20 साल
से टीचिंग का अनुभव है। उन्होंने एनजीओ के  साथ भी काम
किया है। दोनों का मकसद था कि दूसरों की कै से मदद करें,
अनीश की उम्र 40 साल और आशिता की 42 साल है और
उनकी दो बेटियाँ भी हैं।

अशिता गाँव कनेक्शन से बताती हैं, "गाँव में बच्चियों के  पढ़ने
के  संसाधन कम हैं, इसलिए हम यहीं आकर बस गए। इससे
पहले  हम लोग दिल्ली में रहते थे।"

अनीश दिल्ली में एडवरटाइजिंग कं पनी में जॉब करते थे,
ले किन उन्हें शुरू से खेती-बाड़ी में रुचि थी, इसलिए सबसे
पहले  इं टरनेट से जानकारी ली और कई सारी वर्क शॉप में भी
सीखने गए। 

ऐसा नहीं है कि स्कू ल खुलते ही यहाँ पर लड़कियाँ आने लगीं,
अनीश कहते हैं, "हमने देखा की बच्चों की माता-पिता को
लगता है, कि हमारी बेटियाँ स्कू ल चली जाएँ गी तो हमारे घर
का काम कौन करेगा। हमने कहाँ आप कु छ समय के  लिए
बच्चियों को स्कू ल भेजो अगर आपको लगेगा की कोई
फायदा नहीं है तो आप नहीं भेजिएगा। कु छ हफ्तों के  लिए
हमने बच्चों को बुलाया, फिर बच्चे आए तो उन्हें खुद यहाँ से
जाना नहीं था। " उन्होंने आगे कहा।

अमीश और आशिता ने गाँव वालों के  बीच में रह कर उनका
भरोसा जीता, जिससे उन्हें भरोसा हो सके  कि वो भी उनकी
तरह ही हैं, गाँव वालों ने काफी साथ भी दिया। गाँव के  प्रधान
ने भी उनका सहयोग किया, गाँव में ज़मीन ली खेती भी
किया फिर यहाँ स्कू ल की शुरूआत की।

राधा गुड हार्वेस्ट स्कू ल में पढ़ती थी और अब दूसरे
स्कू ल में आठवीं में पढ़ रहीं हैं। राधा बताती हैं, "हमें
हमारी दोस्त ने बताया था यहाँ पर बहुत अच्छी पढ़ाई
होती है और पहले  तो मैं कहीं नहीं पढ़ने जाती थी,
ले किन मेरी दोस्त आ रही थी उसने बताया बहुत अच्छा
स्कू ल है। फिर हमने यहाँ पर ऐडमिशन कराया, पहले
तो हमें कु छ नहीं आ रहा था फिर  धीरे धीरे आने लगा
जब पढ़ने आने लगी।"

अमीश गाँव कनेक्शन से बताते हैं, " उन्नाव ज़्यादातर
नेगेटिव खबरों के  लिए जाना जाता है, उन्नाव में भी
चीजें अच्छी हो सकती हैं उन्नाव खेती के  लिए कम
जाना जाता है इसलिए हम लोगों ने उन्नाव को चुना।
यहाँ आकर हम सबके  साथ जुड़ कर रहें, जिससे लोग
हमसे जुड़ सकें ।"

अमीश और आशिता बच्चों के  लिए कं टेंट तैयार करते
हैं, जिससे बच्चों को पढ़ने में मजा आए बोझ ना लगें।
वो आगे कहते हैं, " हमारी फं डिंग ज़्यादातर हमारे दोस्तों
से हो जाती है। हमारा बजट ज़्यादा नहीं होता है, कु छ
लोग गाँव से भी मदद करते हैं बाकी अलग-अलग
जगह से लोग भेजते हैं।"



उत्तरी और मध्य अंडमान की रंगत तहसील के  एक सरकारी स्कू ल में विज्ञान शिक्षक अपने छात्रों को
प्राकृ तिक संसाधनों की मैपिंग और संरक्षण के  लिए पारिस्थितिक हॉटस्पॉट की पहचान करने के  लिए

प्रशिक्षित करते हैं।

ग्रामीण गुरु

5www.gaonconnection.com

प्रकृ ति संरक्षण पाठप्रकृ ति संरक्षण पाठ
विज्ञान टीचर अंडमान में पढ़ा रहे हैंविज्ञान टीचर अंडमान में पढ़ा रहे हैं   

“अंडमान और निकोबार द्वीप समूह जैव विविधता में समृद्ध हैं,
ले किन यहाँ रहने वाले  लोगों को इनके  संरक्षण पर ध्यान
देने की ज़रूरत है। हमारे स्कू ल में पढ़ने वाले  अधिकांश छात्र
मछु आरे परिवारों से हैं। मैं यहाँ की चीजों को ध्यान रखते हुए
कोई चीज समझाता हूँ और इन्हीं पर प्रोजेक्ट बनवाता हूँ, जो
उन्हें अपने पर्यावरण को बेहतर तरीके  से समझने में मदद
करती हैं, ”रॉय ने गाँव कनेक्शन को बताया।

तीन पीढ़ियों से अंडमान और निकोबार द्वीप समूह में रहने के
बाद रॉय भारत के  सबसे दूरस्थ कें द्र शासित प्रदेश के  एक
ग्रामीण स्कू ल में पढ़ाकर खुद को धन्य महसूस करते हैं।
“मेरे पिता भी शिक्षक थे और मेरी पत्नी भी। मेरे परिवार में
हमेशा शैक्षणिक माहौल रहा है, ''रॉय ने बताया।

जिस स्कू ल में वह पढ़ाते हैं, वहाँ नर्सरी से 12वीं तक की
क्लास चलती हैं, जिसमें अनुमानित छात्र संख्या 500 है। रॉय
कक्षा छह से दसवीं तक विज्ञान पढ़ाते हैं। स्कू ल की स्थापना
1979 में हुई थी और रॉय 2018 से यहाँ पढ़ा रहे हैं।

मोहित कु मार रॉय अंडमान और निकोबार द्वीप समूह के
मैंग्रोव वनों के  बारे में सब कु छ जानते हैं। 15 साल के  मोहित
के  पिता प्लंबर का काम करते हैं, मोहित को यहाँ की सारी
नदियों के  नाम याद हैं।

“चंचल सर हमें जैव विविधता, प्रकृ ति और वन्यजीव संरक्षण
पर नए-नए प्रोजेक्ट देते रहते हैं। वह स्कू ल में नाटक कराते
हैं, जिससे हमें कोई विषय आसानी से समझ में आ सकें , ''उत्तर
और मध्य अंडमान के  रंगत तहसील के  कदमतला गाँव में
सरकारी उच्च माध्यमिक विद्यालय के  छात्र ने गाँव कनेक्शन
को बताया। यह गाँव पोर्ट  ब्लेयर से 77 किलोमीटर दूर स्थित
है।

चंचल सिंघा रॉय, स्कू ल में एक सामान्य विज्ञान शिक्षक हैं जो
लगातार अपने छात्रों को, जिनमें से अधिकांश आर्थिक रूप से
कमजोर और हाशिए पर रहने वाले  समुदायों से आते हैं।
इनके  साथ  द्वीपों पर अपने स्थानीय वातावरण जंगलों, नदी
प्रणालियों और वन्य जीवन से जोड़ने के  तरीके  खोजते हैं।
द्वीपों की समृद्ध जैव विविधता का संरक्षण 53 वर्षीय शिक्षक
की प्राथमिकता है।

लारैब फातिमा वारसी

रॉय ने छात्रों को अपने गाँवों का नक्शा बनाना,
पारिस्थितिक हॉटस्पॉट की पहचान करना और उन क्षेत्रों
को चिह्नित करना सिखाया है जिन्हें पर्यावरणीय देखभाल
और सुरक्षा की ज़रूरत है।

रॉय ने कहा, "इस तरह मैं अपने छात्रों के  साथ एक रिश्ता
बनाकर कक्षा को इं टरैक्टिव भी बनाता हूँ।"

रॉय का प्रयास है कि दूर-दराज के  गाँवों के  बच्चे भी स्कू ल
आएँ । उदाहरण के  तौर पर, पाँचवीं कक्षा का छात्र 12 वर्षीय
आदित्य राम रोजाना जंगल से होकर पाँच किलोमीटर
पैदल चलकर पढ़ाई के  लिए स्कू ल आता है।

“मैं भी रोज़ एक छोटी सी धारा पार करता हूँ, जिसका पुल
टू टा हुआ है।  कभी-कभी डर भी लगता है, ले किन मैं स्कू ल
में जो सीखता हूँ, वह मुझे स्कू ल तक पहुंचने के  लिए इस
रास्ते पर चलने के  लिए प्रेरित करता है, ”आदित्य राम ने
गाँव कनेक्शन को बताया। उन्होंने कहा, "मैं बड़ा होकर
रॉय सर जैसा टीचर बनना चाहता हूँ।"

10वीं कक्षा का 15 वर्षीय छात्र मोहित कु मार स्कू ल से
लगभग दो किलोमीटर दूर कदमतला गाँव में रहते हैं।
“हमने अपने स्कू ल के  विज्ञान कें द्र का एक बड़ा नक्शा
बनाया है। मानचित्रण से हमें गाँव के  विभिन्न क्षेत्रों को
समझने में भी मदद मिलती है। हमने मैंग्रोव पारिस्थितिकी
तंत्र और हमारे कें द्र शासित प्रदेश में स्थित नदियों के
विभिन्न नामों के  बारे में भी सीखा है।

इस बीच, शिक्षक रॉय ने पढ़ाई को के वल कक्षा तक ही
सीमित नहीं रखा है। वह नियमित रूप से बाहरी
गतिविधियों का संचालन करते हैं। “मैं प्रकृ ति, वन
संरक्षण और विविधता के  आधार पर इन गतिविधियों
और खेलों का आयोजन करता हूँ। मैं उन्हें अपने
कौशल का पता लगाने और फोटोग्राफी सीखने का
मौका भी देता हूँ ताकि उनकी पढ़ाई उन्हें उबाऊ न लगे,
”उन्होंने आगे बताया।

रविवार और अन्य छु ट्टियों पर, रॉय अधिक बच्चों तक
पहुँचने और उन्हें विज्ञान में रुचि विकसित करने में
मदद करने के  लिए गाँव में खुली हवा में क्लास
आयोजित करते हैं।

“मैं कु छ अन्य शिक्षकों के  साथ रविवार को विज्ञान
व्याख्यान और प्रस्तुतियाँ आयोजित करने के  लिए
छात्रों के  दूरदराज के  गाँवों में जाता हूँ। हम वीडियो
दिखाते हैं और उन्हें जैव विविधता के  बारे में सिखाते हैं
और बताते हैं अपने प्राकृ तिक संसाधनों की मैपिंग
कै से करते हैं, ”रॉय ने कहा।

13 साल की लड़की और आठवीं कक्षा की छात्रा
बिथिका बैरागी को अंग्रेजी पढ़ना पसंद है और वह
उत्तरी और मध्य अंडमान के  रंगत ब्लॉक के  उत्तरा गाँव
में रहती हैं। “मुझे अंग्रेजी कविताएँ  और कहानियाँ
पढ़ना अच्छा लगता है। मुझे अंग्रेजी में नए शब्द
सीखना पसंद है, ''उन्होंने गाँव कनेक्शन को बताया।

रामजी मिश्रा

उत्तर प्रदेश के  सीतापुर में एक गाँव को
कु श्ती से जाना जाने लगा है। यहाँ के
युवा अखाड़े में नाम कर रहे हैं, इसके
पीछे  उनके  'द्रोणाचार्य' मूलचंद राजवंशी
का हाथ है जो चार दशकों से खुद को
इस शिक्षा में समर्पित कर दिया है।

इस छोटे से गाँव के  बारे में हर कोई जानता है, किसी से भी
पाल्हापुर के  बारे में पूछिए तो कहेंगे अच्छा, वो कु श्ती वाला
गाँव। यहाँ के  ज़्यादातर घरों के  बच्चे कु श्ती में हाथ
आजमाते हैं, कई लोग तो स्टेट लेवल पर कु श्ती
प्रतियोगिताओं में मेडल जीत चुके  हैं।

इस अखाड़े को पिछले  40 साल से 65 वर्षीय मूलचंद
राजवंशी चला रहे हैं । सुबह चार से पाँच बजे अलग-अलग
उम्र के  बच्चे और युवा मिट्टी और कीचड़ के  इस अखाड़े में
कु श्ती के  दाँव सीखने पहुँच जाते हैं। मूलचंद राजवंशी कहते
हैं, "कोई देश का नाम रौशन करे और देश के  लिए मेडल
लाए मैं इसी काम में लगा हूँ।"

7www.gaonconnection.com

गाँव के  युवाओं को पहलवानी सिखाने के  लिए
अपना पूरा जीवन किया समर्पित

हम हों या ना हों कु श्ती हमारे बाद भी
रहेगी इसलिए अखाड़ा होगा तो

कु श्ती चलती रहेगी।"

पाल्हापुर गाँव के  50 वर्षीय छोटेलाल शुक्ल मूलचंद से
काफी प्रभावित हैं, वो कहते हैं, "सुबह होते ही पहलवानी
करने वाले  मूलचंद अपने कु छ सीखने वाले  बच्चों के  साथ
गाँव से 200 मीटर दूर बने अखाड़े की तरफ निकल पड़ते
हैं। यह सुबह का चार से पाँच बजे के  बीच का समय होता है।
दूर से आए बच्चे इनके  पास ही रुक जाते हैं।" मूलचंद का
बेटा भी इन्हीं के  यहाँ कु श्ती सीख रहा है। उनकी बस यही
एक ख्वाहिश है कि यहाँ पर एक स्थाई अखाड़े की व्यवस्था
हो जाए।"

मूलचंद को जब भी समय मिलता है तो घायल पशुओं  को
खोज कर उनका इलाज करते हैं। उन्होंने अपना पूरा जीवन
कु श्ती को ही समर्पित कर दिया तभी तो उन्होंने शादी नहीं
की। वो कहते हैं, "मैं सप्ताह का एक दिन घायल पशुओं  को
खोजकर उनके  इलाज के  लिए खर्च करता हूँ। मैंने शादी
नहीं की और अपना पूरा जीवन कु श्ती को समर्पित कर
दिया।" 65 साल की उम्र में भी मूलचंद 42 किमी दौड़ लगा
लेते हैं।

16 साल के  आयुष सिंह राज्य स्तरीय प्रतियोगिता में हिस्सा
ले  चुके  हैं और इसका सारा श्रेय अपने कु श्ती गुरु मूलचंद
को देते हैं। वो कहते हैं, "मैं आठ साल से कु श्ती सीख रहा हूँ।
इस गाँव में मेरे गुरु जी के  पास छोटे से लेकर बड़े बच्चे
तक कु श्ती सीखते मिल जाएँ गे। हमेशा कम से कम बीस से
पच्चीस लोग सीखने वाले  बने ही रहते हैं।"

आयुष आगे बताते हैं, "मैंने इनके  पास सीखने के  बाद 66वीं
प्रदेशीय माध्यमिक विद्यालीय कु श्ती प्रतियोगिता 2022 में
60 किलोग्राम भार में प्रथम स्थान प्राप्त किया। मैंने
मंडलीय माध्यमिक विद्यालय क्रीड़ा प्रतियोगिता भी दो बार
जीती है। एक बार 2022 में और एक बार 2023 में मैंने
मंडल में जीत हासिल की है।"

अभय शुक्ल और आयुष कु मार शुक्ल दो सगे भाई हैं और
दोनों ने भी काफी मेडल जीते हैं। अभय शुक्ल कहते हैं,
"मेरी जल्दी ही कु श्ती प्रतियोगिता होनी है। मुजफ्फरनगर
में होने वाली राज्य स्तरीय कु श्ती प्रतियोगिता में 48 किलो
वर्ग भार में लखनऊ मंडल टीम की तरफ से प्रतिनिधित्व
करेंगे।"

आज मूलचंद जब इन युवाओं को आगे बढ़ते हुए देखते हैं तो
उन्हें लगता है कि उनकी तपस्या सफल हुई। 

यूपी की राजधानी लखनऊ से करीब 90 किलोमीटर दूर
सीतापुर अपने पौराणिक और ऐतिहासिक वजहों से प्रसिद्ध
है। कहते हैं भगवान राम की पत्नी सीता तीर्थ यात्रा के
दौरान उनके  साथ यहाँ रही थीं।

करीब चालीस साल पहले  मूलचंद इस गाँव में आए फिर
यहीं के  होकर रह गए। आज उनका बस एक ही सपना है
कि बच्चे कु श्ती में देश का नाम करें।

मूलचंद कहते हैं, "इस बार आयुष सिंह, हर्षित शुक्ला,
अंकित कु मार और अभय शुक्ला उत्तर प्रदेश में राज्य
स्तरीय कु श्ती प्रतियोगिता में हिस्सा लेंगे।" इस गाँव के  कई
युवा आर्मी में भी भर्ती हो गए हैं।

पूनम यादव का पढ़ाई में मन नहीं लगता था, ले किन वो
खेल में आगे थीं, समस्या ये थी कि गाँव के  स्कू ल में उन्हें
खेल कौन सिखाए, ऐसे में इस समस्या का हल निकाला
उनके  गुरु जी ने। पूनम आज अन्तर्राष्ट्रीय स्तर की
पहलवान हैं।

पूनम ने 12वीं तक की पढ़ाई बिहार के  कै मूर जिले  के
आदर्श गर्ल्स सीनियर स्कू ल रामगढ़ से की है, जहाँ पर
उनके  जैसी दूसरी सैकड़ों लड़कियों को पंख मिले  हैं। इसमें
उनकी मदद की यहाँ के  प्रिं सिपल अनिल कु मार सिंह ने,
तभी तो अभी हाल ही में शिक्षक दिवस पर इन्हें राष्ट्रपति
द्रौपदी मुर्मू ने राष्ट्रीय शिक्षक पुरस्कार से सम्मानित किया
है।

पढ़ाई ही नहीं हरपढ़ाई ही नहीं हर
बात में आगे हैंबात में आगे हैं

यहाँ कीयहाँ की
लड़कियाँलड़कियाँ

गाँव कनेक्शन 

बिहार के  कै मूर जिले  के  एक सरकारी
स्कू ल के  प्रिं सिपल ने छात्राओं  को न
सिर्फ  स्कू ल आने के  लिए प्रोत्साहित
किया उन्हें खेल और संगीत जैसे क्षेत्र में
चैम्पियन भी बना दिया है। शिक्षक
दिवस पर राष्ट्रपति ने उन्हें सम्मानित
किया।



अनिल गाँव कनेक्शन से बताते हैं, "स्कू ल में बच्चों की
रुचि के  हिसाब से उन्हें ढालते हैं, बच्चियाँ कम्प्यूटर में
काफी अच्छा कर रहीं थी, तो हमनें उससे जुड़ी चीजों में
उन्हें आगे बढ़ने का मौका दिया। हमारे यहाँ पूनम यादव
जो कभी पढ़ाई में ठीक नहीं थी, ले किन खेल में अच्छी थी,
हमने उसके  लिए स्कू ल में ट्रेनर की व्यवस्था की। प्राइवेट
स्कू ल के  ट्रेनर आकर बच्ची को प्रैक्टिस करवाते थे अब
वो अन्तर्राष्ट्रीय स्तर पर पहलवानी कर रही है।"

ले किन रामगढ़ और उसके  आसपास के  गाँव में शुरू से
ऐसे हालात नहीं थे, ज़्यादातर लड़कियों को अपनी पढ़ाई
बीच में ही छोड़नी पड़ती थी।

ऐसे में जब साल 2009 में अनिल सिंह का ट्रांसफर आदर्श
गर्ल्स सीनियर स्कू ल में हुआ तो उन्होंने देखा कि लड़कियों
का स्कू ल है, फिर भी लड़कियाँ नहीं आना चाहती हैं। 

अनिल कहते हैं, "बच्चियों की ड्रॉपआउट की समस्या
बहुत ज़्यादा थी, अब हमारी ज़िम्मेदारी थी कि वहाँ पर
लड़कियों की संख्या बढ़ाई जाए।"

वो बताते हैं, "लोगों ने कहा कि अगर लड़कियों को
लाना है तो महिला शिक्षिका का होना ज़रूरी है,
ले किन मैंने इन बातों पर ध्यान नहीं दिया और सिर्फ
उनकी पढ़ाई पर ध्यान दिया।"

अनिल सिंह ने स्कू ल में 20 नए टॉयलेट बनवाए
और पुरानों की मरम्मत करवाई और साल 2009 में
गाँव के  इस स्कू ल में कम्प्यूटर की व्यवस्था की।
"साल 2009 में कम्प्यूटर का इस्तेमाल करना
बच्चियों के  लिए किसी भी चमत्कार से कम नहीं था,
कम्प्यूटर आने के  बाद धीरे धीरे बच्चियाँ स्कू ल आने
लगी, उन्हें स्कू ल में अच्छा लगने लगा। उन्होंने आगे
कहा।

अनिल मानते हैं कि राष्ट्रीय पुरस्कार पाने
में उनका अके ले  का हाथ नहीं है, आसपास

के  लोगों ने काफी मदद की है। "मेरा ये
मानना है, अके ला चना भाड़ नहीं फोड़

सकता उसी तरह ये सब मैंने अके ले  नहीं
किया। इन सब में समय के  साथ लोगों ने

मदद की है। " अनिल ने कहा। 

साल 2012 में उन्होंने अपने स्कू ल में हाइजीन
क्लब की शुरुआत की, जिससे बच्चियाँ अपने
स्वास्थ्य को लेकर जागरूक हों।

इस समय स्कू ल में 2400 लड़कियाँ पढ़ती हैं और
टीचर की संख्या सिर्फ  14 है, जिसका असर पढ़ाई
पर पड़ता है। ऐसे में अनिल सिंह ने इसका भी हल
निकाल लिया है। वो कहते हैं, "हमने पास के
कॉलेज में संपर्क  किया, जहाँ पर बीएड की पढ़ाई
कर रही लड़कियों को हमने यहाँ पढ़ाने का मौका
दिया, इससे बीएड के  बच्चों की ट्रेनिंग भी हो जाती
है और हमारे यहाँ की लड़कियों की पढ़ाई भी। उन्हें
हर महीने आठ हज़ार रुपए भी दिए जाते हैं

कौशलेश मिश्रा उत्तर प्रदेशकौशलेश मिश्रा उत्तर प्रदेश
के  रायबरेली जिले  मेंके  रायबरेली जिले  में
प्राथमिक विद्यालयप्राथमिक विद्यालय

भवानीदीनपुर, मुरामऊभवानीदीनपुर, मुरामऊ
ऊं चाहार में टीचर हैं, यहाँऊं चाहार में टीचर हैं, यहाँ

बच्चों की पढ़ाई तो होती हीबच्चों की पढ़ाई तो होती ही
है, साथ में चलती है मस्तीहै, साथ में चलती है मस्ती
की पाठशाला, तभी तो जोकी पाठशाला, तभी तो जो

बच्चे स्कू ल के  नाम सेबच्चे स्कू ल के  नाम से
भागते थे, आज हर दिनभागते थे, आज हर दिन

स्कू ल आना चाहते हैं।स्कू ल आना चाहते हैं।

संगीत की धुन पर
थिरकते हैं यहाँ के  बच्चे

गाँव कनेक्शन 

11 साल की मीनाक्षी के  लिए कौशलेश मिश्रा का
स्कू ल अब घर की तरह है, उसे डांस बेहद पसँद है तभी
तो वो इस शौक को यहाँ पूरा करती है।

वे कहती हैं, "बाकी टीचर्स से ज़्यादा सर की क्लास में
मज़ा आता है। सर के  साथ तीन साल से पढ़ाई कर
रही हूँ। सर हमें डांस सिखाते हैं साथ खेलने में भी बहुत
अच्छा लगता है। पहले  किसी के  सामने डांस करने में
शर्म आती थी, अब तो भीड़ के  सामने भी डांस कर
सकती हूँ।" मीनाक्षी पाँचवीं क्लास में पढ़ती हैं।

उत्तर प्रदेश के  रायबरेली में प्राथमिक विद्यालय
भवानीदीनपुर, मुरामऊ ऊं चाहार के  बच्चे अब हर रोज़
यहाँ मस्ती और धमाल करते हैं, करें भी क्यों नहीं
उनके  सर दोस्त जैसे जो हैं।

ये एक ऐसा स्कू ल है जहाँ बच्चे टीचर के  साथ मिलकर
डांस करते हैं, क्रिके ट खेलते हैं और चुटकियो में गणित
के  सवाल भी हल करते हैं, तो यहाँ कौन सा बच्चा नहीं
आना चाहेगा भला?

   अभी पिछले  कु छ दिनों से इनके  डांस का वीडियो
सोशल मीडिया पर काफी पसंद किया जा रहा है।

  29 साल के  कौशलेश मिश्रा एमबीए करना चाहते थे,
ले किन आज बच्चों को पढ़ा रहे हैं। वायरल वीडियो के
बारे में वो बताते हैं, "13 अगस्त को जब हम बच्चों को
स्वतंत्रता दिवस की तैयारी करा रहे थे उसी दिन का
वीडियो है। हमारे यहाँ के  विधायक उमेश द्विवेदी जी को
वो वीडियो अच्छा लगा और उन्होंने उसे शेयर कर दिया,
फिर वो सिलसिला अभी तक ज़ारी है।"

वो आगे कहते हैं, "दूर-दूर से लोग फोन और
मैसेज कर रहे हैं, अच्छा लग रहा कि लोगों को मेरे
पढ़ाने का तरीका पसंद आ रहा है।

कौशलेश को बचपन से ही डांस करना अच्छा
लगता है, वे बताते हैं, "शुरू से ही डांस करना पसंद
था, इसमें मेरे पापा ने मेरा पूरा सहयोग किया।
लोगों की मानसिकता होती है कि लड़के  डांस नहीं
करते हैं, ले किन मेरी फै मिली ने हमेशा से मेरा
सपोर्ट किया। आज वही कला बच्चों को सिखा रहा
हूँ।"

साल 2020 को कौशलेश की नियुक्ति हुई, इससे
पहले  वो अपने पिता और भाई के  साथ इं दौर में
रहते थे। " इं दौर में पापा की जॉब थी, मैं एमबीए
करना चाहता था, ले किन मेरे पापा चाहते थे कि
उनका बेटा सरकारी नौकरी करे और पैतृक गाँव
ज़रूर जाए। इसलिए मैं यहाँ आ गया, ले किन मेरे
आने के  छह महीने के  बाद उनका देहांत हो गया।
उन्होंने मुझे डांस सीखने का मौका दिया था,
इसलिए उनके  सपने के  लिए आज मैं बच्चों के
साथ डांस करता हूँ, "उन्होंने आगे कहा।

कौशलेश बच्चों को डांस के  ज़रिए पढ़ाते हैं। वो
कहते हैं, "जब बच्चों को मैं डांस सिखाता हूँ, तो
इसी माध्यम से उन्हें गिनती भी याद हो जाती है। मैं
बोलता हूँ कि 10 स्टेप करो तो इस तरह से उन्हें
गिनती अपने आप याद हो जाती है। उन्हें पढ़ाने की
ज़रूरत नहीं पड़ती वो स्टेप के  साथ साथ खुद
सीख जाते हैं कि सर ने इस तरह बताया है।"

बच्चे जब छोटे होते हैं, स्कू ल आने से डरते हैं। "मैं
जब छोटा था तब मुझे मैथ से बहुत डर लगता था ,
मैथ मुझे सबसे डरावना सब्जेक्ट लगता था,
ले किन मैं चाहता हूँ, मेरे बच्चों में कोई डर न हो
अगर मैथ में त्रिभुज है, तो उसे आसान बना कर
त्रिभुज यानी समोसा और ऐसी चीजों से जोड़कर
बच्चों को पढ़ाने की कोशिश करता हूँ, "कौशलेश
ने आगे कहा।

कौशलेश बताते हैं, "बच्चे शुक्रवार शनिवार नहीं आते थे,
उससे उन्हें संडे के  बाद दो दिन की छु ट्टी मिल जाती थी,
स्कू ल की ऐसी चीज़ें मुझे बदलनी थी। इसलिए उन्हें
मैंने डांस, सिं गिं ग, एक्टिं ग, पेन्टिं ग, क्रफ्टिं ग, ऐसी चीज़ों
में डालना शुरू किया जो हर शनिवार के  दिन होती है।
फिर धीरे-धीरे शनिवार वाली छु ट्टी बच्चों ने ख़त्म कर
दिया वे खुद स्कू ल आने लगे ,अभी बच्चों की संख्या 82
हैं।"

10 साल के  अभिषेक पाँचवीं कक्षा में पढ़ते हैं। उन्हें डांस
के  साथ ही पेंटिं ग करना भी अच्छा लगता है। वो बताते
हैं, "सर ने डांस के  साथ मुझे पेंटिं ग भी सिखाया हैं, मुझे
पेंटिं ग करना बहुत पसंद है हम साथ डांस भी करते हैं,
खेलते हैं, सर के  साथ बहुत अच्छा लगता है।"

बच्चों के  माता-पिता के  साथ कौशलेश
मीटिं ग करते रहते हैं। वो कहते हैं, "बच्चों के
माता पिता के  साथ मीटिं ग होती है, उनके

बच्चों में बदलाव के  बारे पूछता हूँ, तो उनका
कहना होता है कि बच्चे दिन भर आपका ही

नाम लेते हैं। उनकी माँओ का मानना हमारे
बच्चे में बहुत बदलाव आया है।"

क़ै दी से अबक़ै दी से अब
'कलाकार' बन'कलाकार' बन
रही हैं इस जेलरही हैं इस जेल
की महिलाएँकी महिलाएँ

गाँव कनेक्शन

उत्तर प्रदेश के  बस्ती में एक सरकारी स्कू ल टीचर
महिला क़ै दियों को हुनरमंद बना रहे हैं। उनकी
इस मेहनत से जेल के  बाहर की औरतों में भी
अब ख़ुद के  दम पर कु छ बड़ा करने का हौसला
बढ़ रहा है।

ममता सिंह को जब चार महीने के  लिए जेल हुई तो उन्हें
कतई यकीन नहीं था कि वो वहाँ से बाहर निकलने के
बाद शायद कोई काम कर पाएँ गी, ले किन जेल से रिहा
होने के  बाद जब उन्होंने दीवाली पर पुराने अखब़ार से
लक्ष्मी-गणेश की मूर्ति याँ बनाने काम शुरू किया, फिर
उन्होंने पीछे  मुड़कर नहीं देखा।

प्रदेश की राजधानी लखनऊ से करीब 205 किलोमीटर
दूर बस्ती जेल में ममता जैसी कई क़ै दी हैं जिन्हें आलोक
शुक्ल ने हुनरमंद बना दिया है। आलोक जिला  के  उच्च
प्राथमिक विद्यालय कवलसिया-गौर में कला एवं शिल्प
शिक्षक हैं।

आलोक शुक्ला जिले  की स्वयं सहायता समूह की
महिलाओं को भी तमाम हुनर सीखा चुके  हैं जिससे उन्हें
आमदनी का ज़रिया मिल गया है।

आलोक गाँव कनेक्शन से बताते हैं, "पिछले  कई साल
से मैं जेल की महिलाओं को राखी, होली के  गुलाल,
पुराने अखबार से देवी-देवताओं की मूर्ति याँ बनाने जैसे
काम सिखा रहा हूँ। साल 2021 में ममता सिंह भी जेल में
थीं, उन्होंने भी दूसरी महिलाओं के  साथ ही मूर्ति याँ
बनाना सीखा। यहाँ से निकलने के  बाद दिवाली में
उन्होंने मूर्ति याँ बनाकर बेची, वो कु छ न कु छ काम
करती रहती हैं।"

आलोक अपने स्कू ल के  बच्चों को बहुत याद करते
हैं, ले किन महिला कै दियों के  इस काम को भी पूरी
ज़िम्मेदारी से निभाते हैं। हर रोज जेल आना फिर उन
महिलाओं के  पास जाने के  लिए कड़ी जांच से
गुजरना अब रोज की बात हो गई है। जेल के  अंदर
जाने से पहले  उन्हें फोन तक जमा करना पड़ता है।

आलोक कहते हैं, "कितनी भी इमरजेंसी हो और
अगर कोई अधिकारी दौरे पर आते हैं, तो उनके  साथ
मेरी भी तलाशी ली जाती हैं। सुई, कैं ची जैसी चीजें
उनके  हाथ में नहीं होनी चाहिए, ले किन ऐसे काम में
तो ये चीजें इस्तेमाल होती हैं। इसलिए हर एक
महिला क़ै दी के  साथ कांस्टेबल होती हैं, जो उनपर
नज़र रखती हैं।"

आलोक बंदी महिलाओं के  अलावा जेल के  बाहर
ज़िले  की स्वयं सहायता समूह की महिलाओं को भी
हुनरमंद बना रहे हैं। 

वो आगे कहते हैं, "पहली बार जब कै दी महिलाओं के
साथ मिलकर न्यूज़ पेपर से मूर्ति  बनायी थी, तो
शुरुआत में महिलाएँ  काफी डरी हुई थीं। उन्हें लग रहा
था, कि हम बना भी पाएँ गे या नहीं। ले किन मैंने उन्हें
समझाया हो जाएगा।"

"पहले  सभी महिलाओं ने न्यूज़ पेपर को कू टना शुरु
किया और साथ में भजन गाते गाते पूरी मूर्ति  तैयार
कर दी। सभी काम इतने कम समय में सीखना मेरे
लिए हैरत की बात थी।" आलोक ने ख़ुशी से कहा।

आलोक शुक्ला ने लक्ष्मी-गणेश की मूर्ति याँ, उत्तर
प्रदेश के  मुख्यमंत्री योगी आदित्यनाथ को भेंट भी
की। महिला क़ै दियों को उनकी कला के  लिए
डीएसपी ने सम्मानित किया।

आलोक को ये ज़ि़म्मेदारियाँ कोविड महामारी में
लगाए गए लॉकडाउन के  दौरान दी गईं थीं।
लॉकडाउन के  समय जब स्कू ल बन्द चल रहे थे, तब
उन्हें स्वयं सहायता समूह की महिलाओं को आर्ट एं ड
क्राफ्ट सिखाने का काम दिया गया। अब तक वो
हज़ारों महिलाओं को प्रशिक्षित कर चुके  हैं।

जिला कारागार बस्ती आरक्षी जतिन तोमर गाँव
कनेक्शन से बताते हैं, "जब महिलाओं को पता चला
कि उन्हें कोई सिखाने वाले  टीचर आने वाले  हैं तो वे
काफी उत्साहित दिखी। जेल की महिलाएँ  कु छ नया
जानने के  लिए हमेशा तैयार रहती हैं, ज़्यादातर
महिलाएँ  पढ़ी-लिखी नहीं होती हैं, बहुत सारे लोग
कु छ न कु छ सिखाने आते रहते हैं, ले किन आलोक
जितना लगन से किसी ने उन्हें नहीं सिखाया।"

"ये सारी चीजें सीख कर महिलाएँ  जेल से बाहर
जाकर अपने लिए कु छ कर सकती हैं। अपने लिए
किसी प्लेटफार्म की उन्हें ज़रूरत नहीं होगी, उन्हें वो
सारी चीजें आती हैं। " जतिन तोमर ने आगे कहा।

कई जेलों में क़ै द महिलाएँ  सिलाई, बुनाई, कढ़ाई,
फ़ै शन ज्वैलरी, जूट उत्पाद और लिफ़ाफ़ा बनाने से
लेकर दीया, मोमबत्ती, नमकीन, अगरबत्ती, अचार,
पापड़, पेंटिं ग, हर्बल पैक, आर्टि फ़िशएल फू लों और
मिट्टी के  बर्तन बनाने तक रचनात्मक गुर सीख रही
हैं।



MR. FASHION

15www.gaonconnection.com

ग्रामीण गुरु

गाँव कनेक्शन 

के मिस्ट्री की बोरिंग
क्लास को ख़ास

बनाते हैं मास्टर जी

राष्ट्रीय शिक्षक पुरस्कार से सम्मानित
रविकांत मिश्रा मध्य प्रदेश के  जवाहर नवोदय
विद्यालय बीकर में शिक्षक हैं, अपने नये
अन्दाज से के मिस्ट्री जैसे विषय को दिलचस्प
बना देने की उनकी कला सभी को खूब पसंद
आ रही है।

स्कू ल में के मिस्ट्री जैसे विषय को पढ़ने में बहुत से
बच्चों का मन नहीं लगता है, ले किन बीकर के  इस
स्कू ल में अब हर बच्चों का ये पसंदीदा विषय बन
गया है। जानना चाहेंगे ये भला कै से ? तो ये सम्भव
हुआ है इनके  मास्टर जी रविकांत मिश्रा के  कारण।
तभी तो इन्हें राष्ट्रपति ने राष्ट्रीय शिक्षक पुरस्कार
से भी सम्मानित किया है।

रविकांत की जब पहली नियुक्ति ओडिशा के  जवाहर
नवोदय विद्यालय नबापारा में हुई तो वहाँ के  बच्चों
को पढ़ाना इतना आसान नहीं था। बच्चों को हिं दी
और इं ग्लिश नहीं आती थी और इनको उड़िया।

रविकांत मिश्रा उन दिनों को याद करते हुए गाँव
कनेक्शन से बताते हैं, "वहाँ के  बच्चों को न तो
इं ग्लिश आती थी न ही हिं दी और मुझे उड़िया
बिल्कु ल भी समझ में नहीं आती थी। ये मेरे लिए
चुनौतीपूर्ण था, ले किन मेरी के मिस्ट्री पर अच्छी
पकड़ थी, जिसने मेरी सबसे बड़ी दुविधा को दूर
करने में मदद की।"

रविकांत छह साल तक उस स्कू ल में रहे सब कु छ
सही चल रहा था कि साल 2014 में इनका ट्रांसफर
इनके  गृह जनपद मध्य प्रदेश के  दतिया के  जवाहर
नवोदय विद्यालय में हो गया।

रविकांत बताते हैं, "यहाँ आने के  बाद मेरा बच्चों से
जुड़ाव हो गया, बच्चों के  साथ रहना, बच्चों को सुबह
जगाने से लेकर योग के  आसन कराना। इससे
बच्चों को समझने में आसानी हुई।"

के मिस्ट्री जैसे विषय को पढ़ाने के  साथ बच्चों के  ये मास्टर जी नए-नए
इनोवेशन भी करते रहे हैं। कोविड महामारी के  दौरान उन्होंने यूट्यूब
चैनल की शुरुआत की, जिसमें दो हज़ार बच्चे उनके  साथ पढ़ाई करते थे।
वे कहते हैं, "मेरी ऑनलाइन क्लास नेशनल टीवी चैनल पर भी लाइव
टेलीकास्ट की गयी। इसके  साथ काफी सोशल अवेयरनेस का काम भी
किया है। हमारे यहाँ के  बच्चे विज्ञान प्रतियोगिताओं में राष्ट्रीय स्तर तक
सेलेक्ट हुए हैं।"

12वीं कक्षा के  छात्र मोहित श्रीवास्तव की ख़्वाहिश है कि वो इं जीनियर
बनें। मोहित बताते हैं, "रविकांत सर हमें के मिस्ट्री बहुत अच्छे से पढ़ाते हैं।
सर हमारे साथ हॉस्टल में भी रहते हैं, हमें कोई भी परेशानी होती है हम
सर से तुरन्त कह सकते हैं।"

रविकांत का घर दतिया जिले  के  ही कु सौली गाँव में है, जबकि उनका
विद्यालय बीकर गाँव में है, जिसकी दूरी सिर्फ  15 किमी है। ले किन स्कू ल
की जिम्मेदारियों के  चलते अपने घर जाने का मौका बहुत कम मिलता हैं,
क्योंकि ज़्यादा से ज़्यादा समय स्कू ल में ही निकलता है। रविकांत का
मानना हैं, "छु ट्टी हमारी कितनी भी लम्बी हो कम ही लगती हैं, इसलिए
मेरा ज़्यादा समय स्कू ल में ही निकलता हैं।"

रविकांत मिश्रा गाँव में जाकर लोगों को जागरूक भी करते हैं, क्योंकि
वहाँ के  लोगों को नवोदय विद्यालय की जानकारी ही नहीं होती है, जबकि
यहाँ पर सारी सुविधाएँ  मुफ्त में मिलती हैं।

जवाहर नवोदय विद्यालय, बीकर के  17 बच्चों का सिलेक्शन भारत
सरकार के  विज्ञान एवं प्रौद्योगिकी विभाग के  इं स्पायर मानक अवार्ड में
भी हुआ है। इसके  लिए हर एक बच्चे को दस-दस हज़ार की पुरस्कार राशि
उनके  बैंक अकाउं ट में दी गई थी। यही नहीं इस साल यहाँ के  पाँच बच्चों
का सेलेक्शन नीट में भी हुआ है।

रविकांत कहते हैं, "2023 में पाँच बच्चों का सलेक्शन
नीट में हुआ है, कु छ बच्चे आईआईटी में भी सिलेक्ट
हुए हैं। आज नवोदय के  बच्चे पूरी दुनिया में अपना
नाम कमा रहे हैं।"

मेरे गाँव दतिया को माँ पीताम्बरा की नगरी कहा
जाता है, उनके  आशीर्वाद से मुझे राष्ट्रपति ने राष्ट्रीय
शिक्षक अवार्ड से सम्मानित किया है। मेरी सफलता
में बच्चों के  माता पिता भी हैं जिन्होंने अपना भरोसा
बनाए रखा और सबसे ज़रूरी मेरे बच्चों के  हँसते हुए
चेहरे, जिससे मुझे ऊर्जा मिलती है। " उन्होंने आगे
कहा।

बच्चों को आगे बढ़ते देखकर रविकांत को भी खुशी
मिलती है वो कहते हैं, "मुझे तब अच्छा लगता है, जब
बच्चे कहते हैं कि सर ने हमें के मिस्ट्री पढ़ाई थी, हमने
नीट पास कर लिया तो किसी का एडमिशन
आईआईटी में हो गया। तब लगता है कि हमारी
तपस्या सफल हो गई।"

इसके  साथ ही रविकांत का सेलेक्शन अंतर्राष्ट्रीय
छात्र मूल्यांकन कार्यक्रम (पीसा) में भी हो चुका है,
जिसके  वो मास्टर ट्रेनर रह चुके  हैं। इसमें उन्होंने
छत्तीसगढ़, मध्य प्रदेश, ओडिशा जैसे राज्यों के
शिक्षकों को ट्रेनिंग दी है।

रविकांत आगे कहते हैं, "साल 2018 में मुझे जापान
जाने का मौका मिला, वहाँ पर बच्चों को वैदिक
गणित पढ़ाने के  लिए सात दिन अलग अलग स्कू लों
में गया।"

12वीं में पढ़ने वाले  महेंद्र सिंह बघेल का मन
के मिस्ट्री में बिल्कु ल नहीं लगता था, ले किन अच्छे
नंबरों से पास होते हैं। महेन्द्र गाँव कनेक्शन को
बताते हैं, "पहले  क्लास 8 तक के मिस्ट्री बिल्कु ल
अच्छी नहीं लगती थी, बोरिंग लगती थी, ले किन जब
से रविकांत सर पढ़ाते हैं अब अच्छी लगती हैं, और
मन भी लगता है।"

रविकांत की यही कोशिश रहती है कि वो
बच्चों को कु छ न कु छ नया सिखाते रहें,

इसमें वो कामयाब भी हो रहे हैं। जब
उनके  पढ़ाए हुए बच्चे अच्छे पदों पर

पहुँचते हैं तो उन्हें लगता है कि उनकी
मेहनत सफल हो गई।

आँखें खो चुकी बच्चियों को 
रोशनी देते नेत्रहीन टीचर

कर्नाटक के  कलबुर्गी में एक रिटायर प्रोफ़े सर भले  देख पाने में सक्षम न हो, आँखें खो चुकी
कई बच्चियों की सारी ज़िम्मेदारी वे खुद उठाते हैं जिससे वे अपने पैरों पर खड़ी हो सकें ।

66 साल के  दत्तू अग्रवाल जब तीन साल के  थे
तब निमोनिया की बीमारी के  कारण उनकी
आँखों की रोशनी चली गई, ले किन आज वे
अपनी तरह न देख सकने वाली तमाम
बच्चियों की रोशनी हैं।

दत्तू अपनी मेहनत, जज़्बे और सकरात्मक
सोच के  दम पर कर्नाटक के  कलबुर्गी में ऐसी
तमाम बच्चियों को नयी राह दिखा रहे हैं,
जिनके  जीवन में पढ़ाई पहाड़ से कम नहीं थी।
कर्नाटक की राजधानी बंगलुरु से 625
किलोमीटर दूर कलबुर्गी में दत्तू अग्रवाल
मातोश्री अंबुबाई रेसिडेंटल स्कू ल फॉर ब्लाइं ड
गर्ल  में पढ़ाते हैं। 

32 साल तक यूर्निवसिटी में सेवा देकर प्रोफे सर पद
से रिटायर होने के  बाद उनके  जीवन का अब एक ही
मकसद है बच्चियों को गोद लेकर उनकी देखभाल
करना।

दत्तू अग्रवाल गाँव कनेक्शन को बताते हैं, "हैदराबाद
कर्नाटक डेबलेपर वेल्फे यर सोसाइटी जो मेरी पत्नी
देखती हैं उसके  तहत ही हमारा ये स्कू ल चलता है।
सोसाइटी का मकसद लोगों की हेल्प करना है,
इसलिए 2007 से 4 बच्चियों के  साथ जिस स्कू ल को
हमने शुरु किया था, आज यहाँ 75 बच्चियाँ हैं। स्कू ल
में क्लास 1 से 10 तक की पढ़ाई होती है।"

दत्तू अग्रवाल के  इस सफर में उनके  साथ उनकी
पत्नी शोभारानी हमेशा खड़ी रहती हैं। 60 वर्षीय
शोभारानी गाँव कनेक्शन को बताती हैं, "शुरुआत में
हमें बहुत समस्या हुई बच्चियाँ की सारी चीजें
सम्हालना, उनको नहलाना धुलाना उनको खाना
खिलाना सारे काम मैं करती थी। बच्चियाँ भी छोटी
होती थी तो उन्हें कु छ भी नहीं आता था, ले किन फिर
अब जो बच्चियाँ बड़ी हो गयी हैं वो छोटी बच्चियों को
भी सम्भाल लेती हैं।"

साल 2006 में दत्तू अग्रवाल ने अपनी माँ के  निधन
के  बाद उनके  नाम से बच्चियों के  लिए अपने घर से
ही ये स्कू ल शुरू किया। शुरू में टीचर्स को देने के
लिए भी पैसे नहीं थे, धीरे-धीरे लोगों की मदद
मिलनी शुरू हुई अब सरकार उन्हें पैसे देती है। वे
बताते हैं 50 बच्चियों को 1 हज़ार रूपये अलग से
मिलते हैं। बाकी 25 बच्चियों की मदद स्कू ल करता
है।
दत्तू गाँव कनेक्शन को बताते हैं," स्कू ल के  खर्चे के
लिए पब्लिक डोनेशन आता रहता है, क्राउडफं डिंग
भी आती है] बाहर के  लोगों को स्कू ल के  बारे में पता
चलता है तो लोग डोनेशन देने आते हैं, अभी स्कू ल
किराए की बिल्डिं ग में है, स्कू ल की अपनी बिल्डिं ग
भी तैयार हो रही है।"

"यहाँ मुफ्त शिक्षा के  साथ साथ उनका इलाज और
खाना पीना सब हम लोग देखते हैं। कम्प्यूटर, आर्ट,
क्राफ्ट, म्यूजिक सभी चीजें यहाँ सिखाते हैं।" दत्तू
अग्रवाल ने आगे कहा।

सातवीं क्लास की इजमा की आँखें बचपन से ही
कमजोर थी, ले किन वो जब 7 साल की हुई तो आँखों
की बची रोशनी भी चली गई।

इजमा गाँव कनेक्शन को बताती हैं, "मुझे यहाँ पढ़ाई
करना बहुत अच्छा लगता है, यहाँ पर बहुत कु छ नया
सीखने को मिलता है।"

इजमा जब एक डॉक्टर के  पास अपनी आँखों के
इलाज के  लिए गई थी तब डॉक्टर ने उन्हें यहाँ के
बारे में जानकारी दी थी। फिर वे यहाँ पढ़ाई करने आ
गईं।

दत्तू के  मुताबिक उनके  स्कू ल में ज़्यादातर बच्चियाँ
आस पास के  गाँव से आती हैं। कलबुर्गी के  अलावा
बेल्लारी, कोप्पल, विजयनगर, यादगीर, रायचूर,
बीजापुर जैसे 7 जिलों से बच्चियाँ पढ़ाई करने आती
हैं। हॉस्टल में उनकी देख भाल और पढ़ाई के  लिए 20
लोगों का स्टाफ है जिनमें दस टीचर हैं।

इस स्कू ल में दाखिले  के  लिए ब्लाइं ड सर्टि फिके ट
होना ज़रूरी है, जिसे डॉक्टर सर्टि फाइट करते हैं।
दत्तू ने कहा, "अभी तक हमारे स्कू ल का 7 बैच पढ़ाई
करके  बाहर जा चुका है, जिनमें 63 लड़कियाँ थीं, वो
कॉलेजों से हायर एजुके शन कर रहीं हैं और हमारे
स्कू ल का नाम रोशन कर रहीं हैं।"

दत्तू बताते हैं, "मेरी आँखों की रोशनी चले  जाने के
बाद मैंने लोकल सरकारी ब्लाइन्ड स्कू ल में पढ़ाई
की उसके  बाद नॉर्मल बच्चों के  साथ कलबुर्गी
यूनिवर्सिटी से एमए की पढ़ाई की। इसके  बाद मेरा
सलेक्शन 1985 में एक सरकारी यूर्निवसिटी में
लेक्चरर पद पर हुआ। वहाँ ब्लैक बोर्ड पर नहीं
लिखना होता था बस जुबानी ही बच्चों को पढ़ाता था।
2017 में मैं रिटायर हो गया तब से पूरा समय अपने
इस स्कू ल को देने लगा।" उन्होंने आगे कहा।



समाज में बदलावसमाज में बदलाव
लाने के  लिए छोड़लाने के  लिए छोड़

दी प्रोफे सर कीदी प्रोफे सर की
नौकरीनौकरी  
गाँव कनेक्शन

मध्य प्रदेश के  भोपाल की कु मुद सिंह ने पिछले
दो दशक में हज़ारों लड़कियों और महिलाओं  को
पंख दिए हैं, आज वो न सिर्फ  अपने अधिकारों के
लिए खुलकर बात करती हैं, बल्कि दूसरों के
लिए मिसाल भी हैं।

20 साल पहले  जब कु मुद सिंह ने प्रोफे सर की जॉब
छोड़कर झुग्गी-झोपड़ियों में जाना शुरू किया तो हर
किसी ने यही कहा कि आखिर इन्हें क्या हो गया है,
ले किन कु मुद ने किसी न सुनकर अपने दिल की सुनी
और लड़कियों और महिलाओं को उनके  अधिकारों का
पाठ पढ़ाने लगीं।

मध्य प्रदेश के  भोपाल में 55 वर्षीय कु मुद सिंह ने साल
2006 में सरोकार नाम की संस्था की नींव रखी, कु मुद
गाँव कनेक्शन से कहती हैं, "मैं हमेशा से भोपाल में रही
हूँ ले किन जब मैं छोटी थी और यूपी के  प्रतापगढ़ में
अपने गाँव जाती थी, वहाँ महिलाओं को लंबे घूंघट में
देखती तो मुझे बिल्कु ल अच्छा नहीं लगता।।"

"जैसे-जैसे मैं बड़ी होती गई ये सारी चीजें मेरे मन पर
बोझ बनती गईं, फिर 2003 में एक दिन मैंने अपने पति
से बात की और उन्होंने मुझे सपोर्ट किया और कहा जो
तुम को करना हो करो घर मैं संभाल लूँगा। फिर क्या
मैंने अपनी नौकरी छोड़कर महिलाओं के  लिए काम
करने के  लिए सोचा। " कु मुद सिंह ने आगे कहा।

कु मुद ने जॉब तो छोड़ दी अब असमंजस की स्थिति थी
कि क्या काम और कै से शुरू करना है। ले किन धीरे-
धीरे कु मुद बच्चों से जुड़ने लगीं और नुक्कड़ नाटक
कराने लगीं।

ग्रामीण गुरु

उसी दौरान नुक्कड़ नाटक के  ग्रुप की पूनम की शादी
उसके  परिवार वालों ने कम उम्र में ही तय कर दी थी, उस
लड़की ने जो भी नाटक में सीखा था, वही उसके  काम
आया और उसने खुद से अपनी शादी कैं सिल करा दी। आज
पूनम एमबीए कर रहीं हैं।

पूनम गाँव कनेक्शन से बताती हैं, "जब मैं छोटी थी तब मैं
सरोकार टीम के  साथ काम करती थी, जिसमें लोगों को
जागरूक करने के  लिए बाल विवाह रोकने के  लिए
नुक्कड़ नाटक करते थे, उसी समय मेरी फै मिली वालों ने
मेरी शादी तय कर दी, ले किन मैंने हिम्मत दिखाकर
अपनी शादी रुकवा दी और आज मैं एमबीए फाइनल ईयर
की स्टू डेंट हूँ और साथ में जॉब भी कर रही हूँ।"

कु मुद कहती हैं, "उस दिन मुझे लगा कि शायद मैं अब सही
रास्ते पर आगे बढ़ रहीं हूँ।"

आज उन लड़कियों में कई लड़कियाँ पढ़-लिखकर
अच्छी नौकरी कर रहीं हैं तो कु छ अपनी कं पनी चला
रहीं हैं। एक लड़की ने तो पार्षद का चुनाव भी लड़ा, ये
सारा आत्मविश्वास इनमें नुक्कड़ नाटक की मदद से
आया है।

कु मुद कहती हैं, "फिर मैंने धीरे-धीरे बस्ती में जाकर
महिलाओं और बच्चों से मिलने लगीं, बच्चियों को
उनके  स्वास्थ्य के  प्रति गुड टच बैड टच जैसी चीजों के
बारे में जागरूक करने लगे, क्योंकि लड़कियों को
अपने स्वास्थ्य को पहली प्राथमिकता देनी चाहिए।"

सरोकार ऐसी जगह है जहाँ बिना किसी
पैसे के  वॉलिं टियर काम करते हैं। इसमें

हाउसवाइफ से लेकर डॉक्टर तक
वॉलिं टियर का काम करते हैं। जिन्हें जब

भी समय मिलता है सहयोग करते हैं।

कु मुद अपने आसपास के  स्कू ल और कॉलेजों में
जाकर वहाँ छात्र-छात्राओं के  साथ वर्क शॉप
करती हैं। पितृसत्तात्मक सोच के  ख़िलाफ़ लड़ाई
के  लिए उन्होंने संवाद कार्यक्रम की भी शुरुआत
की है, जिसमें वो शिक्षा, स्वास्थ्य, सुरक्षा, सम्मान
की बातें समझाती हैं।

32 साल के  सृजन कु मुद 2006 से ही सरोकार से
जुड़े हुए हैं। सृजन आईटी कं पनी में जॉब करते हैं
और सरोकार के  स्कू ल कॉलेज के  इवेन्टस को
कोआर्डिनेट करते हैं, सृजन गाँव कनेक्शन को
बताते हैं, "मुझे जेंडर सेंसलाइजेशन की ज़्यादा
जानकारी नहीं थी, ले किन सरोकार से जुड़ने के
बाद मुझे बहुत सारी चीजें समझ आयी कि कभी
कभी हमारा उद्देश्य न होते हुए भी हम ऐसी चीजें
बोल जाते हैं जो सही नहीं होती हैं।" 

सरोकार टीम स्कू ल और कॉलेज से कोआर्डिनेट
करके  बच्चों को जेंडर संवेदनशीलता की
जानकारी देती हैं, जिससे बच्चों की समझ
विकसित हो। कु मुद कहती हैं, "इतने समय से
समाज में धारणाएँ  चली आ रहीं हैं तो उन्हें खत्म
करने में समय तो लगेगा ही। समय से बच्चों को
जानकारी होगी तो आगे जाकर इनमें भेद नहीं
रहेगा।"

ग्रामीण गुरु

शिक्षकों की ज़ुबानी

"शिक्षक दिवस पर बच्चों से मिला प्रेम
मुझे ज़िं दगी भर याद रहेगा”

ममता सिंह, उच्च प्राथमिक विद्यालय, नरायनपुर, अमेठी की प्रधानाध्यापिका हैं, टीचर्स
डायरी में शिक्षक दिवस के  दिन का किस्सा साझा कर रहीं हैं।

उस दिन जब मैंने सब देखा थोड़ा दुखी होकर कहा कि
बेटा मैंने मना किया था न यह सब करने को, क्यों
किया तो उनका जवाब था मैम आप भी तो हमारे लिए
कितना करती हैं और हमने पढ़ाई का नुकसान बिना
किए इसे किया है।

बच्चों की बात सही थी क्योंकि शिक्षकों की कमी के
नाते हम लोग किसी भी दिन किसी भी उत्सव की आड़
में पढ़ाई से समझौता नहीं कर सकते। किसी को
दुनिया से शिकायत हो तो इन बच्चों से ग्रैटिट्यूड सीख
सकता है ..

मुझे नहीं पता था कि इनके  द्वारा हफ़्तों पहले  मेरे खाने
पीने की पसंद पूछने का क्या मकसद था। प्रेम का
प्रतिदान नहीं हो सकता पर प्रेम के  बदले  दुगना प्रेम तो
हो ही सकता है। मेरे बच्चों की मुहब्बत मुझे और
मजबूत बनाती है और प्रेमिल करती है.. मैं अब भी
अवाक हूँ, भाव विह्वल हूँ और पता नहीं कितने दिन तक
और रहूँगी।

कहने को कई दिन बीत गए उस पल को गुज़रे, उस
उत्सव को मने पर मेरा मन बस उस एक बात पर
अटका है कि बच्चों ने सुबह पाँच बजे आकर स्कू ल
खोलकर कमरा सजा लिया, खाने पीने की तैयारी कर
लिए ताकि जब मैम सात बजे की एक्स्ट्रा क्लास में
आएँ  तो उन्हें कु छ पता न चले ..

मेरा दिल उनकी मोहब्बत से और दिमाग चिंताओं से
भरा हुआ है कि उस अंधेरे में, पानी कीचड़ वाले  रास्ते
पर कै से भला वह सामान लेकर आए होंगे.. कहीं कोई
बच्चा गिर पड़ता या कोई जंतु काट लेता तो.. इतने
भीतर के  गाँव में उन्होंने कै से पैसे और सजावट के
संसाधन जुटाए होंगे। इतना भरोसा, इतना प्रेम, इतना
लगाव और इतना उत्साह यह सब मैं कै से सम्भालूँ ,
कै से सहेजूँ..

मेरे इतने छोटे बच्चे जो अभी छठी कक्षा में हैं, कहाँ से
यह सब सीखे.. इनमें स्कू ल के  आसपास रहने वाले
बच्चे ही नहीं बल्कि डेढ़ दो किमी दूर से आने वाले
बच्चे भी शामिल थे। 

